MEDIJSKA I AI PISMENOSTI ZA KVALITETNIJE UCENJE I DIJALOG

Pise: BoZena Jelusic, profesorica knjizevnosti

»Da je u vrijeme mojih studija postojao ChatGPT, mozda ne bih diplomirala i ne bih vam
sada predavala”, rekla je doktorandica hemije na Yale univerzitetu. Poenta je jasna:
ucenje koje je nekada zahtijevalo dane, danas bi se moglo zavrsiti uz nekoliko klikova.
Iako lako dolazenje do odgovora moze umanijiti samostalnost i kvalitet postignuca, sustina
nije u tome da se odreknemo ovog alata ve¢ kako da ga integriSemo u obrazovni proces.
(State Council, 2025)

,Cetiri K-vjestine" u AI okruzenju

Medijska pismenost razvija kriticko misljenje, kooperaciju, komunikaciju i kreativnost
(EUR-Lex link) sa naglaskom na provjeravaniju i eti¢nosti. Ukoliko u nju ne ukljuc¢imo Al
pismenost rizikujemo da ne iskoristimo nove mogucnosti za kvalitetnije ucenje i dijalog.
Tradicionalni mediji i dalje imaju vaznu ulogu u verifikaciji informacija i ocuvanju
profesionalnih standarda. Ali, mladi sve viSe biraju i kreiraju sopstvene medijske prostore.
Iako njihovi sadrzaji mogu biti svjeZi i kreativni, ¢esto su fragmentisani i liSeni Sireg
drustvenog konteksta. Zato je vazna kritiCka selekcija i samostalno odlucivanje u
izazovnom digitalnom okruzenju.

Mediji, dezinformacije i , Tik Tok mozak™

Al je unaprijedio novinarstvo, prevod i provjeru Cinjenica, ali je otvorio dodatni prostor
za dezinformacije, manipulaciju javnim misljenjem, Sirenje teorija zavjera i istorijskih
revizionizama. U domenu kognitivnih sposobnosti, analize ukazuju da su drustvene mreze
i kratki formati podstakli zavisnost i ograniili fokus i paznju mladih. Taj fenomen se
popularno naziva , Tik Tok mozgom" (Science Focus), a vec vise od decenije pominje i
»Gugl-efekt" (Columbia University, 2011 ), odnosno zaboravljanje informacija koje se lako
mogu naci na internetu. Kao rjeSenje se ¢esto pominju ,digitalna dijeta" i razliciti oblici
(samo)kontrole, ali to dugorocno nece biti rjeSenje problema.

Suocavamo se sa paradoksima: nikada nije bilo viSe informacija, a povjerenje u njih je
sve teze. Znanje je dostupnije nego ikad, ali je porasla moc¢ dezinformacija i Cestih oblika
kognitivne pristrasnosti (yourbias.is). Mreza nam nudi obilje mogucnosti, a cesto
smanjuje fokus i mijenja opseg i obrasce pamcenja. Kao da se, metaforicki receno, nas
unutrasnji ,hardver" paznje, memorije i asocijativnog misljenja prilagodava ritmu
digitalnog ,softvera®.


https://english.www.gov.cn/news/202503/12/content_WS67d18e9ec6d0868f4e8f0c40.html?utm_source=chatgpt.com
https://eur-lex.europa.eu/legal-content/EN/TXT/?uri=CELEX:32018H0604(01)
https://www.sciencefocus.com/comment/tiktok-braintot-psychologist-explains
https://web.archive.org/web/20110717092619/http:/news.columbia.edu/research/2490
https://yourbias.is/?utm_source=chatgpt.com

Pet pitanja za AI pismenost

U okviru medijske pismenosti sve pocinje sa pet klju¢nih koncepata (Center MIL, 2020),
a oni postaju jos vazniji u okruzenju AI algoritma koji prilagodavaju digitalna iskustva
pojedinacnim korisnicima. Istrazivanja ukazuju na korelaciju izmedu obrazovanja o
medijskoj pismenosti i kritiCke procjene sadrzaja generisanih vjestackom inteligencijom
(SSOAR link).

Prvo, ko postavlja pitanje, recimo ChatGPT-ju, i sa kakvim predznanjem ili
namjerom? Nije isto kada ga koristi istraziva¢, a kada ucenik koji trazi brzi odgovor.
Drugo, kada je u pitanju jezik, Al olakSava i ubrzava proces stvaranja, ali ne
zamjenjuje autorski izbor i kreativnost. Trece, Al odgovori sadrze stereotipe i kognitivne
pristrasnosti prisutne u materijalima iz kojih su uéeni. Cetvrto, uvijek su u pitanju
vrijednosti i eti¢ki standardi. I najzad, svrha Al tehnologija Cesto je povezana s profitom
i moci, a ne sa altruizmom. Izbor konteksta, etike i cilja i dalje ostaje na mladima i tu je
neophodno izgraditi kriticku distancu.

Sustinski zadatak obrazovanja je da potencijalne izazove pretvori u prednosti. Kako istice
Mustafa Suleyman, problem nije Sto tehnologija napreduje, ve¢ kako ¢éemo kao drustvo
odluciti da je koristimo za opSte dobro (The Coming Wave).

Umjesto pasivnog koriS¢enja potrebni su istraZivacki i kreativni zadaci. Na primjer, ucenici
mogu odredivati rezultate koje generiSe recimo ChatGPT iz dva pouzdana izvora, a potom
identifikovati i analizirati razlike. Takve vjezbe mogu da jacaju fokus, paméenje i analiticke
sposobnosti. Kada je u pitanju obrada i produkcija vizuelnih sadrzaja, Al alati otvaraju
potpuno novo polje kreativnosti, koja zahtijeva i obrazovanje i vizuelnu kulturu. Na
primjer, zadatak da se ilustruje odredeni sadrzaj lako ¢e pokazati da klikovi nisu ,Carobni
Stapici®. PraktiCne vjezbe bi mogle da obuhvate analizu djelovanja algoritama, zastite
podataka, principa i primjera etickog koriséenja.

Spojene u obrazovanju, medijska i Al pismenost osposobljavaju mlade da budu kriticki i
kreativni stvaraoci.

Ovaj tekst je pisan za sajt medjjskapismenost.me u okviru programa Agencije za
audiovizuelne medijske usluge. Tekst je moguce preuzimati i dijeliti uz obavezno
navodenje izvora.

